
BOSHLANG‘ICH�TA’LIM�MAZMUNINI�AKSIOLOGIK�PARADIGMA�ASOSIDA�
TIZIMLASHTIRISHNING�INNOVATSION�MODELI�

ANNOTATSIYA:�Mazkur maqolada boshlang‘ich ta’lim mazmunini aksiologik paradigma asosida tizimlashtirishning 
innovatsion modeli hamda uning pedagogik imkoniyatlari tadqiq etilgan. Tadqiqotda ta’lim mazmunini qadriyatlarga 
yo‘naltirilgan integrativ tizim sifatida tashkil etishning nazariy-metodologik asoslari yoritilib, o‘quvchilarning 
ma’naviy-axloqiy rivojlanishini ta’minlovchi komponentlar tahlil qilindi. Model tarkibida kognitiv, emotsional, xulqiy 
va reflektiv komponentlarning o‘zaro integratsiyasi asosida qadriyatga yo‘naltirilgan o‘quv modullari ishlab chiqildi. 
Tadqiqot jarayonida pedagogik kuzatuv, qiyosiy tahlil, reflektiv topshiriqlar, so‘rovnoma va diagnostik metodlardan 
foydalanildi. Shuningdek, “Milliy qadriyat” platformasi asosida AI-integratsiyalashgan diagnostik tizimning 
imkoniyatlari tahlil qilinib, o‘quvchilarning aksiologik kompetensiyalarini monitoring qilish mexanizmlari ishlab 
chiqildi. Natijalar aksiologik paradigma asosida tizimlashtirilgan ta’lim mazmuni o‘quvchilarning o‘qish savodxonligi, 
reflektiv tafakkuri, ijtimoiy faolligi va prosotsial xulq ko‘rsatkichlarini rivojlantirishga ijobiy ta’sir ko‘rsatishini 
tasdiqladi. Tadqiqot natijalari boshlang‘ich ta’lim mazmunini modernizatsiya qilish hamda qadriyatga yo‘naltirilgan 
raqamli pedagogik muhitni tashkil etish uchun metodik asos bo‘lib xizmat qiladi.
KALIT� SO‘Z:� aksiologik paradigma, boshlang‘ich ta’lim, ta’lim mazmuni, tizimlashtirish, innovatsion model, 

qadriyatlar tizimi, aksiologik kompetensiya, reflektiv tafakkur, raqamli pedagogika, sun’iy intellekt, “Milliy qadriyat” 
platformasi, prosotsial xulq.

ИННОВAЦИОННАЯ�МОДЕЛЬ�СИСТЕМАТИЗAЦИИ�СОДЕРЖАНИЯ�
НАЧАЛЬНОГО�ОБРАЗОВАНИЯ�НА�ОСНОВЕ�АКСИОЛОГИЧЕСКОЙ�

ПАРАДИГМЫ
АННОТАЦИЯ: В� данной� статье� исследуются� инновaционная� модель� систематизaции� содержания�

начального� образования� на� основе� аксиологической� парадигмы� и� её� педагогические� возможности.� В�
исследовании� раскрываются� теоретико-методологические� основы� организaции� содержания� образования�
как� интегративной� системы,� ориентированной� на� ценности,� а� также� анализируются� компоненты,�
обеспечивающие� духовно-нравственное� развитие� учащихся.� В� структуре� модели� на� основе� интегрaции�
когнитивного,� эмоционального,� поведенческого� и� рефлексивного� компонентов� разработаны� ценностно-
ориентированные� учебные� модули.� В� ходе� исследования� использовались� методы� педагогического�
наблюдения,�сравнительного�анализа,�рефлексивных�заданий,�анкетирования�и�диагностики.�Кроме�того,�
проанализированы� возможности� AI-интегрированной� диагностической� системы� на� основе� платформы�
«Milliy� qadriyat»� и� разработаны� механизмы� мониторинга� аксиологических� компетенций� учащихся.�
Результаты� показали,� что� содержание� образования,� систематизированное� на� основе� аксиологической�
парадигмы,� положительно� влияет� на� развитие� читательской� грамотности,� рефлексивного� мышления,�
социальной� активности� и� показателей� просоциального� поведения� учащихся.� Результаты� исследования�
служат�методологической�основой�для�модернизaции�содержания�начального�образования�и�организaции�
ценностно-ориентированной�цифровой�педагогической�среды.
КЛЮЧЕВЫЕ� СЛОВА: аксиологическая� парадигма,� начальное� образование,� содержание� образования,�

систематизaция,�инновaционная�модель,�система�ценностей,�аксиологическая�компетенция,�рефлексивное�
мышление,� цифровая� педагогика,� искусственный� интеллект,� платформа� «Milliy� qadriyat»,� просоциальное�
поведение.

AN�INNOVATIVE�MODEL�FOR�SYSTEMATIZING�PRIMARY�EDUCATION�
CONTENT�BASED�ON�THE�AXIOLOGICAL�PARADIGM

ABSTRACT: This article examines an innovative model for systematizing primary education content based on 
the axiological paradigm and its pedagogical potential. The study highlights the theoretical and methodological 
foundations for organizing educational content as an integrative value-oriented system and analyzes the components 
that ensure students’ moral and spiritual development. Within the model structure, value-oriented learning modules 
were developed through the integration of cognitive, emotional, behavioral, and reflective components. The research 
employed pedagogical observation, comparative analysis, reflective tasks, questionnaires, and diagnostic methods. In 
addition, the capabilities of the AI-integrated diagnostic system based on the “Milliy qadriyat” platform were analyzed, 
and mechanisms for monitoring students’ axiological competencies were developed. The findings confirmed that 
educational content systematized on the basis of the axiological paradigm positively influences the development 
of reading literacy, reflective thinking, social activity, and prosocial behavior among students. The research results 
provide a methodological foundation for modernizing primary education content and creating a value-oriented 
digital pedagogical environment.
KEYWORDS: axiological paradigm, primary education, educational content, systematization, innovative model, value 

system, axiological competence, reflective thinking, digital pedagogy, artificial intelligence, “Milliy qadriyat” platform, 
prosocial behavior.

KIRISH. Raqamli transformatsiya va sun’iy intellekt 
texnologiyalarining jadal rivojlanishi zamonaviy ta’lim 
tizimida pedagogik diagnostika metodlarini yangilash 
zaruratini yuzaga keltirmoqda [4, 112-b]. Ayniqsa, 
boshlang‘ich ta’lim bosqichida o‘quvchilarning ma’naviy-
axloqiy rivojlanishini monitoring qilish, ularning 
qadriyatlarga munosabati, reflektiv tafakkuri va prosotsial 
xulqini aniqlash ta’lim sifati samaradorligini belgilovchi 
muhim omillardan biriga aylanmoqda [1, 46-b]. Biroq 
amaliyotda qo‘llanilayotgan an’anaviy baholash tizimlari 
asosan akademik natijalarni aniqlashga yo‘naltirilgan 
bo‘lib, aksiologik kompetensiyalarni kompleks diagnostika 
qilish imkoniyatlari cheklangan.

Pedagogik aksiologiya ta’limni shaxsning qadriyatlar 
tizimini shakllantirishga xizmat qiluvchi ijtimoiy-
madaniy jarayon sifatida talqin qiladi [2, 79-b]. Ushbu 
yondashuvga ko‘ra, ta’lim samaradorligi o‘quvchining milliy 
va umuminsoniy qadriyatlarni anglash, ularga munosabat 
bildirish hamda kundalik faoliyatida namoyon etish darajasi 
bilan ham belgilanadi. Shunga qaramay, mavjud diagnostik 
tizimlar qadriyatli rivojlanish dinamikasini real vaqt 
rejimida monitoring qilish imkonini to‘liq ta’minlamaydi [6, 
58-b].

So‘nggi yillarda sun’iy intellekt texnologiyalarining ta’lim 
tizimiga integratsiyalashuvi pedagogik diagnostikaga yangi 
imkoniyatlarni olib kirmoqda [3, 91-b]. AI algoritmlari 
reflektiv javoblarni semantik tahlil qilish, individual 
rivojlanish trayektoriyasini monitoring qilish va avtomatik 
tavsiyalar ishlab chiqish imkoniyatiga ega. Ayniqsa, AI 
asosidagi diagnostik platformalar o‘quvchilarning kognitiv 
faoliyati bilan bir qatorda emotsional reaksiyasi va 
prosotsial xulq indikatorlarini ham integrativ tahlil qilish 
imkonini beradi. Biroq boshlang‘ich ta’limda aksiologik 
kompetensiyalarni sun’iy intellekt asosida baholashga 
qaratilgan metodik tizimlar yetarli darajada ishlab 
chiqilmagan.

Mavjud raqamli platformalar asosan akademik natijalarni 
nazorat qilishga yo‘naltirilgan bo‘lib, qadriyatlarga oid 
reflektiv tafakkur va axloqiy tanlovlarni chuqur tahlil 
qilish imkoniyatiga ega emas [5, 134-b]. Shu sababli “Milliy 
qadriyat” platformasi asosida aksiologik kompetensiyalarni 
sun’iy intellekt yordamida diagnostika qilish metodikasini 
ishlab� chiqish� dolzarb� ilmiy-amaliy� аҳамият� касб� этади.�
Mazkur yondashuv o‘quvchilarning ma’naviy-axloqiy 
rivojlanishini kompleks monitoring qilish va qadriyatlarga 
yo‘naltirilgan raqamli pedagogik muhitni shakllantirishga 
xizmat qiladi.

ADABIYOTLAR� TAHLILI� VA� METODLAR.� Pedagogik 
aksiologiya zamonaviy ta’lim nazariyasida shaxsning 
ma’naviy-axloqiy rivojlanishini ta’minlovchi muhim 
metodologik yo‘nalish sifatida talqin qilinadi. Ilmiy 
tadqiqotlarda ta’lim mazmunini qadriyatlarga yo‘naltirish, 
o‘quvchilarda ijtimoiy mas’uliyat va reflektiv tafakkurni 
shakllantirish masalalari alohida o‘rganilgan [4, 46-b]. 

Mahalliy pedagogik tadqiqotlarda aksiologik yondashuvning 
boshlang‘ich ta’lim mazmunini takomillashtirishdagi o‘rni, 
milliy va umuminsoniy qadriyatlarni integratsiyalash 
mexanizmlari hamda qadriyatga yo‘naltirilgan ta’limning 
pedagogik imkoniyatlari yoritilgan [5, 87-b]. Tadqiqotchilar 
aksiologik paradigma o‘quvchilarning ma’naviy madaniyati, 
ijtimoiy faolligi va prosotsial xulqini rivojlantirishda muhim 
omil ekanligini ta’kidlaydilar [6, 61-b].

MDH mamlakatlari olimlari tomonidan olib borilgan 
tadqiqotlarda shaxs rivojida ijtimoiy muhit, faoliyat 
va refleksiyaning ahamiyati chuqur tahlil qilingan. 
L.S.Vygotskiyning madaniy-tarixiy rivojlanish nazariyasida 
qadriyatli munosabatlar ijtimoiy faoliyat va kommunikativ 
muhit ta’sirida shakllanishi asoslangan [7, 43-b]. 
D.B.Elkonin va V.V.Davydov tadqiqotlarida esa faoliyatga 
yo‘naltirilgan ta’lim o‘quvchilarning mustaqil fikrlashi 
va axloqiy rivojiga ta’sir qiluvchi muhim pedagogik omil 
sifatida talqin etiladi [8, 59-b]. Ushbu ilmiy qarashlar 
aksiologik kompetensiyalarni rivojlantirishda reflektiv 
faoliyatning muhimligini ko‘rsatadi.

Xorijiy tadqiqotlarda qadriyatga yo‘naltirilgan ta’limning 
nazariy asoslari keng yoritilgan. J.Dyui ta’limni hayotiy 
tajriba va reflektiv faoliyat bilan bog‘liq holda izohlab, o‘quv 
jarayonining tarbiyaviy funksiyasiga alohida urg‘u bergan 
[11, 18-b]. M.Rokich qadriyatlar tizimini shaxs rivojining 
muhim psixologik omili sifatida asoslab bergan [12, 33-
b], L.Kolberg esa axloqiy rivojlanish bosqichlarini ilmiy 
tahlil qilgan [13, 51-b]. Ushbu tadqiqotlar qadriyatlarga 
asoslangan ta’limning shaxs rivojidagi strategik ahamiyatini 
ko‘rsatadi.

So‘nggi yillarda sun’iy intellekt texnologiyalarining 
pedagogik diagnostikaga integratsiyalashuvi bo‘yicha 
ilmiy izlanishlar faollashdi. Zamonaviy AI-pedagogika 
tadqiqotlarida adaptiv diagnostika, avtomatik semantik 
tahlil va o‘quv analitikasi ta’lim monitoringining innovatsion 
vositalari sifatida baholanmoqda [14, 34-b]. Biroq mavjud 
ilmiy manbalar tahlili boshlang‘ich ta’limda aksiologik 
kompetensiyalarni aynan AI asosida diagnostika qilishga 
oid metodik tizimlar yetarli darajada ishlab chiqilmaganini 
ko‘rsatdi. Shu jihatdan, “Milliy qadriyat” platformasi 
asosida ishlab chiqilgan AI-integratsiyalashgan diagnostik 
model aksiologik kompetensiyalarni monitoring qilishning 
innovatsion pedagogik mexanizmi sifatida ilmiy ahamiyat 
kasb etadi.

METODOLOGIYA. Mazkur tadqiqotning metodologik 
asosini aksiologik, tizimli, faoliyatga yo‘naltirilgan va raqamli-
pedagogik yondashuvlar tashkil etadi [4, 119-b]. Tadqiqot 
jarayonida pedagogik aksiologiyaning nazariy asoslari 
hamda sun’iy intellekt texnologiyalarining pedagogik 
diagnostikadagi imkoniyatlari o‘zaro integratsiyada tahlil 
qilindi. Aksiologik yondashuv o‘quvchilarning ma’naviy-
axloqiy rivojlanishini ta’lim samaradorligining muhim 
ko‘rsatkichi sifatida talqin qilish imkonini berdi [6, 61-b].

Tadqiqot davomida pedagogik, psixologik va falsafiy 

manbalarni nazariy tahlil qilish, qiyosiy tahlil, pedagogik 
kuzatuv, reflektiv topshiriqlar, so‘rovnoma hamda 
diagnostik metodlardan foydalanildi [7, 43-b]. Shuningdek, 
boshlang‘ich ta’lim mazmunida qadriyatga yo‘naltirilgan 
komponentlarning aks etish darajasi tahlil qilinib, ularning 
kognitiv, emotsional va xulqiy yo‘nalishlari bo‘yicha 
diagnostik indikatorlar ishlab chiqildi [5, 87-b].

Amaliy bosqichda “Milliy qadriyat” platformasi asosida 
AI-integratsiyalashgan diagnostik model sinovdan 
o‘tkazildi. Platforma tarkibiga qadriyatga yo‘naltirilgan 
o‘quv modullari, reflektiv topshiriqlar, interaktiv vaziyatli 
mashqlar va diagnostik testlar joylashtirildi. Sun’iy 
intellekt algoritmlari yordamida o‘quvchilarning reflektiv 
javoblari, qadriyatlarga munosabati hamda prosotsial xulq 
indikatorlari semantik tahlil qilindi [14, 34-b]. Natijalar 
asosida o‘quvchilarning individual rivojlanish dinamikasi 
monitoring qilindi.

Qo‘llanilgan metodlar aksiologik kompetensiyalarning 
rivojlanish darajasini kompleks baholash, AI asosidagi 
diagnostik tizimning pedagogik samaradorligini aniqlash 
hamda boshlang‘ich ta’limda qadriyatlarga yo‘naltirilgan 
raqamli pedagogik muhitni tashkil etish imkoniyatlarini 
ilmiy jihatdan asoslashga xizmat qildi [11, 248-b].

NATIJALAR.� Tadqiqot natijalari aksiologik paradigma 
asosida tizimlashtirilgan ta’lim mazmuni boshlang‘ich 
sinf o‘quvchilarining ma’naviy-axloqiy, kognitiv va ijtimoiy 
rivojlanishiga ijobiy ta’sir ko‘rsatishini tasdiqladi [4, 119-b]. 
Pedagogik kuzatuvlar, reflektiv topshiriqlar, so‘rovnomalar 
hamda o‘qituvchi va o‘quvchilar ishtirokidagi suhbatlar 
natijasida bir qator muhim pedagogik qonuniyatlar 
aniqlandi.

Birinchidan, qadriyatga yo‘naltirilgan o‘quv 
modullarining ta’lim mazmuniga tizimli integratsiya 
qilinishi o‘quvchilarda ijtimoiy mas’uliyat, hamkorlik va 
ma’naviy ongning rivojlanishiga ijobiy ta’sir ko‘rsatdi 
[6, 61-b]. Tahlillar o‘quvchilarda milliy va umuminsoniy 
qadriyatlarga nisbatan ongli munosabat shakllanganini, 
kommunikativ faoliyatda hurmat, hamdardlik va o‘zaro 
yordam ko‘rsatkichlari kuchayganini ko‘rsatdi. Reflektiv 
topshiriqlar va axloqiy vaziyatlarni muhokama qilish 
o‘quvchilarning mustaqil axloqiy xulosa chiqarish 
ko‘nikmalarini rivojlantirdi [7, 43-b].

Ikkinchidan, aksiologik komponentlar bilan boyitilgan 
ta’lim mazmuni o‘quvchilarning kognitiv faolligi va 
reflektiv tafakkurini rivojlantirishda samarali vosita 
sifatida namoyon bo‘ldi [8, 59-b]. Qadriyatli mazmunga ega 
matnlar va muammoli topshiriqlar o‘quvchilarning o‘qish 
savodxonligi, tanqidiy fikrlashi hamda axloqiy tahlil qilish 
ko‘nikmalarini kuchaytirdi. Hayotiy vaziyatlarni modellash 
va guruhli muhokamalar esa emotsional faollik hamda ichki 
motivatsiyani oshirdi [11, 18-b].

Uchinchidan, “Milliy qadriyat” platformasi asosida 
tashkil etilgan AI-integratsiyalashgan diagnostik tizim 

aksiologik kompetensiyalarni monitoring qilishda yuqori 
samaradorlikni namoyon etdi. Platforma yordamida 
reflektiv javoblar, prosotsial xulq indikatorlari va 
qadriyatlarga oid munosabatlar avtomatik tahlil qilinib, 
individual rivojlanish dinamikasi monitoring qilindi [14, 
34-b]. AI asosidagi semantik tahlil o‘quvchilarning ichki 
qadriyat pozitsiyasini aniqlashda an’anaviy metodlarga 
nisbatan kengroq imkoniyat yaratdi.

So‘rovnoma natijalariga ko‘ra, pedagoglar qadriyatga 
yo‘naltirilgan ta’lim mazmuni o‘quvchilarning bilim darajasi 
bilan bir qatorda ijtimoiy faolligi, mas’uliyati va o‘zini 
boshqarish ko‘nikmalarini ham rivojlantirishini ta’kidladilar 
[5, 87-b]. O‘quvchilar esa reflektiv topshiriqlar va hayotiy 
vaziyatlarga asoslangan mashg‘ulotlarni yanada qiziqarli va 
tushunarli deb baholadilar. Natijalar aksiologik paradigma 
asosida tizimlashtirilgan ta’lim mazmuni o‘quvchilarning 
ma’naviy-axloqiy, intellektual va ijtimoiy rivojlanishini 
uyg‘unlashtirishga xizmat qilishini ko‘rsatdi [12, 33-b]. 
“Milliy qadriyat” platformasi asosidagi AI-diagnostik 
tizim esa aksiologik kompetensiyalarni monitoring qilish 
va individual pedagogik yondashuvni kuchaytirishda 
innovatsion pedagogik mexanizm sifatida namoyon bo‘ldi.

MUHOKAMA. Aksiologik yondashuv zamonaviy ta’lim 
nazariyasida ta’limni shaxsning ma’naviy, axloqiy va ijtimoiy 
rivojlanishini ta’minlovchi yaxlit pedagogik tizim sifatida 
talqin etadi [4, 119-b]. Boshlang‘ich ta’lim bosqichida mazkur 
yondashuv o‘quvchilarda qadriyatli munosabatlar, ijtimoiy 
mas’uliyat va barqaror dunyoqarashni shakllantirishda 
muhim ahamiyat kasb etadi [6, 61-b]. Tadqiqot natijalari 
aksiologik komponentlarni ta’lim mazmuniga integratsiya 
qilish o‘quvchilarning o‘quv motivatsiyasi, axloqiy 
pozitsiyasi va prosotsial xulq ko‘nikmalarini rivojlantirishini 
ko‘rsatdi.

Jahon ta’lim amaliyotida qadriyatga yo‘naltirilgan 
yondashuv asosida amalga oshirilayotgan islohotlar 
o‘quvchilarning empatiya, axloqiy o‘z-o‘zini anglash va faol 
fuqarolik pozitsiyasini rivojlantirishga xizmat qilmoqda 
[11, 18-b]. O‘zbekiston ta’lim tizimida ham milliy va 
umuminsoniy qadriyatlarni uyg‘unlashtirish, o‘quvchilarda 
ma’naviy barkamollik va ijtimoiy faollikni rivojlantirish 
ustuvor vazifa sifatida belgilanmoqda [5, 87-b]. Bu esa 
boshlang‘ich ta’lim mazmunini aksiologik paradigma 
asosida tizimlashtirishning ilmiy va amaliy ahamiyatini 
kuchaytiradi.

Tadqiqot doirasida ishlab chiqilgan integrativ model 
aksiologik paradigmaga asoslangan ta’lim mazmunini 
kognitiv, emotsional, xulqiy va reflektiv komponentlar 
uyg‘unligi asosida tashkil etish imkonini berdi. Ayniqsa, 
“Milliy qadriyat” platformasining AI-integratsiyalashgan 
diagnostik imkoniyatlari o‘quvchilarning reflektiv javoblari 
va prosotsial xulq indikatorlarini monitoring qilishda 
samarali vosita sifatida namoyon bo‘ldi [14, 34-b].

1-rasm.�Aksiologik�paradigma�asosida�boshlang‘ich�ta’lim�mazmunini�tizimlashtirishning�integrativ�modeli

Modelda aksiologik paradigma boshlang‘ich ta’lim 
mazmunining metodologik asosi sifatida talqin qilinadi. 
Qadriyatga yo‘naltirilgan ta’lim mazmuni kognitiv, 
emotsional va xulqiy komponentlar integratsiyasi 
asosida shakllantirilgan bo‘lib, reflektiv faoliyat ularni 
yagona pedagogik tizimga birlashtiradi [7, 43-b]. “Milliy 
qadriyat” platformasi va AI asosidagi diagnostik tizim 

esa o‘quvchilarning individual rivojlanish dinamikasini 
real vaqt rejimida monitoring qilish imkonini beradi.

Muhokama natijalari boshlang‘ich ta’lim mazmunini 
aksiologik paradigma asosida tizimlashtirish 
o‘quvchilarning intellektual, ma’naviy va ijtimoiy 
rivojlanishini uyg‘unlashtirishga xizmat qilishini 
ko‘rsatdi [8, 59-b]. Shu bilan birga, AI-integratsiyalashgan 

diagnostik tizim qadriyatga yo‘naltirilgan ta’lim 
samaradorligini oshirishning innovatsion pedagogik 
mexanizmi sifatida namoyon bo‘ldi.
XULOSA. Aksiologik paradigma boshlang‘ich ta’lim 

mazmunini tizimlashtirishda shaxsning ma’naviy-
axloqiy rivojlanishini belgilovchi muhim metodologik 
asos sifatida namoyon bo‘ldi. Tadqiqot natijalari ta’lim 
mazmunini qadriyatlarga yo‘naltirilgan integrativ tizim 
asosida tashkil etish o‘quvchilarning kognitiv rivoji bilan  
bir qatorda reflektiv tafakkuri, ijtimoiy faolligi va axloqiy 
pozitsiyasini rivojlantirishga xizmat qilishini tasdiqladi. 
Shu jihatdan, aksiologik yondashuv boshlang‘ich ta’limni 
shaxsning ma’naviy va ijtimoiy kamolotini ta’minlovchi 
yaxlit pedagogik tizim sifatida talqin qilish imkonini 
beradi.

Tadqiqot davomida takomillashtirilgan innovatsion 
model ta’lim mazmunini kognitiv, emotsional, 
xulqiy va reflektiv komponentlar integratsiyasi 
asosida tizimlashtirish imkonini berdi. Qadriyatga 
yo‘naltirilgan o‘quv modullari, reflektiv topshiriqlar 
va interfaol metodlar o‘quvchilarning ichki 
motivatsiyasini kuchaytirib, mustaqil axloqiy qaror 
qabul qilish ko‘nikmalarini rivojlantirdi. Shuningdek, 

o‘quvchilarda hamkorlik, mas’uliyat va prosotsial xulq 
ko‘rsatkichlarining shakllanishiga ijobiy ta’sir ko‘rsatdi.

“Milliy qadriyat” platformasi asosida ishlab chiqilgan 
AI-integratsiyalashgan diagnostik tizim aksiologik 
kompetensiyalarni monitoring qilishda samarali 
innovatsion vosita sifatida namoyon bo‘ldi. Platforma 
yordamida reflektiv javoblar va individual rivojlanish 
dinamikasi avtomatik tahlil qilinib, pedagogik 
monitoringning aniqligi oshirildi. Sun’iy intellekt 
algoritmlari aksiologik kompetensiyalarni baholashda 
an’anaviy metodlarga nisbatan kengroq diagnostik 
imkoniyatlarni yaratdi.

Tadqiqot natijalari boshlang‘ich ta’lim mazmunini 
aksiologik paradigma asosida tizimlashtirish ta’lim 
mazmunini modernizatsiya qilish, qadriyatga 
yo‘naltirilgan metodikalarni takomillashtirish va 
raqamli pedagogik texnologiyalarni integratsiyalash 
bilan uzviy bog‘liq ekanligini ko‘rsatdi. Kelgusida AI 
asosidagi adaptiv diagnostik tizimlarni rivojlantirish va 
katta ma’lumotlar tahlili asosida individual rivojlanish 
trayektoriyalarini prognozlash istiqbolli ilmiy 
yo‘nalishlardan biri hisoblanadi.

